
ANG NONIMMIGRANT VISA APPLICATION FORM AY WALANG BAYAD 

IMPORMASYON PATUNGKOL SA NONIMMIGRANT VISA 
MAHALAGANG BASAHING MABUTI 

 
 Ang visa ay kinakailangan sa karamihan ng mga dayuhang nagnanais mag-apply ng pagpasok sa Estados Unidos.   Ayon sa batas ng Estados Unidos, lahat ng 
dayuhang nagnanais makapasok sa Estados Unidos ay pinapalagay na nangangailangan ng bisang pang-immigrant maliban kung kanilang mapatunayan na sila ay karapatdapat 
tumanggap ng non-immigrant visa alinman sa iba’t-ibang kategorya nito.   Ang pinakakilalang visang pang-non-immigrant ay ang ukol sa mga bisita, na ibinibigay sa dayuhang 
nagnanais pumasok sa Estados Unidos pangsamantala upang mag-asikaso ng kabuhayan (B-1) o mamasyal, bumisita sa mga kamag-anak at kakilala, o sa mga dahilang 
nahahawig dito (B-2).  Ang iba pang kategorya ng visa na pang-nonimmigrant ang kinakailangan ng mga taong nagnanais pumasok bilang kinatawan ng pamahalaang dayuhan 
(A&G), ng dadaan sa Estados Unidos papunta sa bansang patutunguhan (C ), tripulanteng panghimpapawid at pandagat (D), treaty traders at investors (E), istudyante sa academya 
o programang pang-wika (F), manggagawa o magsasanay ng pansamantala (H), manunulat (I), exchange visitor (J), nobyo/nobya ng Amerikano (K), intracompany transferees (L), 
estudyante sa vocational o non-academic programs (M), magulang ng ibang special immigrant (N), pansamantalang manggagawang may pambihirang kakayahan  (O), manlalaro at 
entertainers (P), cultural exchange visitors (Q) at manggagawang pangrelihiyon ( R). 
 
 Ang non-immigrant visa para sa isang partikular na kategorya ay may bisa lamang na makapagpapasok ayon sa orihinal na dahilan nang ito ay ipagkaloob.  Halimbawa, 
ang visang pangmag-aaral ay di maaaring gamitin sa pagpasok bilang bisita; at di rin maaring gamitin ng isang bisita ang kaniyang visa upang mag-aral. 
 
 Ang visa ay di garantiya ng pagpasok sa Estados Unidos.  Ang isang may visa ay sumasa-ilalim sa inspeksyon ng mga opisyales ng U.S. Immigration sa Port of Entry na 
may karapatang tanggihan ang mga pumapasok.  Samakatuwid, ang visa, pati na mga ebidensiyang pinakita sa consular officer nang ang visa ay ipinagkaloob, ay dapat na dalhin 
ng nagmamay-ari nito sakaling hingin ito ng mga immigration inspectors.  
 
 Ang bisa ng non-immigrant visa ay patungkol sa panahong maaaring gamitin ang visa upang makapasok  sa Estados Unidos;  hindi ito nagsasaad nang haba ng 
panahong maaaring ilagi sa Estados Unidos.  Ang panahong maaring ipamalagi ng isang may visa sa Estados Unidos ay pinagpapasiyahan ng mga opisyales ng U.S. immigration 
sa Port of Entry.  Ang sinumang manatili sa Estados Unidos na lampas sa itinalagang panahon ay maaaring I-deport o pabalikin sa bansang pinanggalingan. 
 
 May mga kategorya ng non-immigrant visa ang nangangailangan nang kakaibang papeles na maaari lamang ipagkaloob ng autoridad sa Estados Unidos.  Kabilang sa 
mga kategoryang ito ang mga mag-aaral na nararapat na may valid Form I-20 A-B o I-20 M na ipinagkakaloob nang paaralang papasukan; exchange visitors na dapat ay may Form 
IAP-66 na ipinagkakaloob ng samahang nag-iisponsor; at mga pansamantalang manggagawa at nagsasanay, intracompany transferees, nobyo/nobya ng Amerikano, manlalaro at 
entertainers, at cultural exchange visitors.  Ang lahat ng mga ito ay nangangailangan ng petition, na inaprubahan ng U.S. Immigration and Naturalization Service. 
 
 Bawat aplikante ng non-immigrant visa ay mayroong babayarang visa application fee mabigyan man o hindi.  Ang ibang dayuhan ay maaari ding may karagdagan pang 
bababayaran kung mabibigyan ng visa.  Ang fee na ito ay naaayon sa singil ng kanilang gobyerno sa isang mamamayan ng Estados Unidos patungkol sa kaparehong visa.  
Tumawag o humingi ng impormasyon sa U.S. Embassy, Consulate General o sa konsuladang malapit sa tinitirahang distrito kung saan mag-aaply ng bisa.  
 
ALINTUNTUNIN SA PAG-APPLY NG NONIMMIGRANT VISA 
 
1. Kumpletuhin ang application form at i-print lahat ng mga sagot.  SAGUTAN ANG LAHAT NG TANONG.  ILAHAD KUNG HINDI NAUUKOL. 
2. Isumite ang pasaporte kasama ang kinumpletong application form.  Ang bisa ng pasaporte ay hindi dapat kumulang sa anim na buwan at  dapat na maging higit na matagal sa  
iyong ilalagi sa Estados Unidos.   
3. Bawat aplikante ay kailangang may sariling application form at bayad, anuman ang idad, at kahit hihigit o hindi sa isang katauhan ang nasasaad sa pasaporte. 
4.    Isama ang isang kasalakuyang larawan na may kulay at may sukat na 1-1/2 inches square (37 x 37 mm). Lagdaan ang likod ng larawan.  LAHAT NG APLIKANTE AY 
KAILANGANG MAY LARAWAN. 
5.    Ang mga katibayang naglalahad nang layunin nang paglalakbay at ang intensiyong umalis mula sa Estados Unidos pagkatapos ng pansamantalang pagbisita ay maaaring 
kailanganin.  Ito ay maaaring: isang sulat mula sa iyong employer, papeles na nagsasaad ng iyong balak habang nasa Estados Unidos, at iba pang ebidensiya na nagsasaad nang 
dahilan kung bakit ka babalik sa pinanggalingan matapos ang panandaliang pamamalagi, tuland ng pamilya, hanapbuhay, o nahahalintulad na obligasiyong babalikan sa iyong 
sariling bansa.  Ang mag-aaral ay nararapat na magdala ng kumpletong Form I-20 A-B o I-20 M-N; ang exchange visitors ay nararapat na magdala ng Form IAP-66; at ang 
pansamantalang manggagawa at intracompany transferees, nobyo/nobya, manlalaro at entertainers, at cultural exchange visitors ay kailangang magpakita ng isang petition na 
aprupado ng Immigration Service.  May karagdagang impormasyon din na kailangan ang mga treaty traders and investors, nobyo/nobya, at manggagawang pangrelihiyon.  
Kailangan din ang ebidensiyang nagsasaad na ang mga gastusin habang nasa Estados Unidos at ang pag-alis sa Estados Unidos ay naisaayos.  
 
 Hindi lahat ng nakasaad sa mga alintuntunin sa itaas ay kinakailangan ng bawa’t aplikante; ang consular officer ay maaaring magtalaga nang karagdagang papeles.  
Upang maiwasan ang anumang antala makabubuting magsumite ng mga kumpletong papeles. 
 
 
 
 

 
IMPORMASIYON UKOL SA NONIMMIGRANT VISA, APPOINTMENT SYSTEM AT APPLICATION PROCESS 

 
1. Upang makakuha ng interview appointment, o nais magrenew ng nonimmigrant visa, o kaya makakuha ng karagdagang impormasyon, tumawag sa Nonimmigrant Visa Call 
         Center bilang 1-909-101-0000 (PLDT) o 1-903-101-0000 (Bayantel).  Ito ay may bayad na labingwalong piso bawat minuto at karagdagang NDD charges kapag sa labas ng 
         Maynila.  Ito ay matatawagan 24 oras araw-araw, at pitong araw sa isang linggo. 
2. Magbayad ng application fee sa mga tinalagang Bank of the Philippine Islands at Citibank branches.  Ang binayarang application fee ay ibabalida ng banko sa application form.  

Orihinal na machine validation lamang ang tatanggapin ng U.S. Embassy bilang katunayan ng kabayaran. 
3. Ipunin lahat ang papeles na nagpapatunay nang matatag na kalagayan sa Pilipinas.  Ang “kalagayan” ay bahagi ng buhay na nag-oobliga sa aplikante upang bumalik (tulad ng 
         panlipunan, pangkabuhayan at pampamilya). 
 
PAPELES NA MAAARING MAKATULONG SA INTERVIEWING OFFICER: 
.     Huling tatlong buwang bank statements at bago at mga lumang bank passbooks  
.     Sertipikasyon ng kasalukuyang pinagtatrabahuhan na nagsasaad ng sahod, tagal ng serbisyo, at  posisyon 
.     Credit card statements sa nakaraang tatlong buwan 
.     Sertipiko ng kapanganakan at sertipiko ng kasal (kung ikinasal) na nasa NSO security paper  
.     Papeles mula sa INS ukol sa extension of stay sa Estados Unidos (kailangan kung ikaw ay namalagi ng higit sa anim na buwan na gamit ang B1/B2 visa) 
.     Rehistro ng mga sasakyan 
.     Titulo ng lupa (original lamang, hindi maaaring kopya lang) 
.     Lahat ng nagamit na pasaporte o affidavit of loss (kailangan) 
 
HOLIDAY NOTICE:  Ang Embahada ay sarado sa lahat ng pista opisyal ng Pilipinas at Estados Unidos at mga pista opisyal na itinakda ng Pangulo ng Pilipinas.  Kung ang iyong 
interview appointment ay pumatak sa isang itinakdang holiday ng gobyerno ng Pilipinas, tumawag sa call center para sa panibagong appointment. 
 

Ang pagsisinungaling at paglahad ng pekeng dokumento ay maaaring makahadlang sa iyong pagpasok sa Estados Unidos. 
 

MAG-APPLY NG IYONG NONIMMIGRANT VISA NG MAAGA, MGA TATLONG BUWAN BAGO MAGPLANO NG PAGLALAKBAY. 
 

Sa karagdagang impormasyon, bisitahin ang website sa http://www.usembassy.state.gov/manila 

